
จุลศักราชได้ ๑๑๘๗ ตัว ปีดับเล้า เสด็จยามตุ๊เจ้าฉันข้าวงายแลนายเหย

ตัวบ่งามเท่าใดแลเนอ ค่อยพิจารณาดูเทอะ มูลศาสนาผูกถ้วน ๑๐

ปินตารัสสะสามเณรเขียนบ่งามแลนายเหยนิพพานปัจจะโยโนตุ

เม นิจังธุวังธุวังแด่เทอะ ขอเป็นผละจิ่มข้าแด

186 187ตำ�นานมูลศาสนา

ต�ำนานมูลศาสนา ผูก ๑๐

	 หับดีแล้วพ้อยใส่โกศดีบุกหับดีจิ่งเอาลงมาจุที่ประเสริฐฐะปันนาไว้

คัพภะเจดีย์อันท้าวกือนาหากพิจารณานั้นแล แม่นว่าถ้วนกันดีแล้วพญาก่อุ้ม

เอาโกศลงใส่ที่ฐะปันนานั้นแล พญาก็หื้อกระท�ำเสียงตุริยะนนตรีปูจาพระธาตุ

เจ้าเหมือนดั่งเสียงเมฆะอันฟัดกันในท้องมหาสมุทรนั้นแล กันว่าฐะปันนาธาตุ

เจ้าแล้วพญาก็ตอมขึ้นที่สะตายก็แล้วใส่ยอดก็แล้ว ใส่แก้วก็แล้ว ที่ต้องเป็นจัง

โกใส่ก็แล้วก็ปูจาด้วยเคร่ืองปูจานั้นแล เมื่อนั้นมหาเถรเจ้าก็เตือนพญาว่า ดูรา

มหาราชญาติพงศามหาราชอันมารักษาแผ่นดินประเหียนดั่งมหาราชนี้ยังมีเมื่อ

ลูนนามหาราช มักค�้ำชูศาสนาก็จุ่งไว้นาห้ือเป็นจังธาตุเจ้าเราตามใจมหาราช

เพ่ือห้ือพงศามหาราชภายลูนได้หื้อกระท�ำอนุโมทนาด้วยเราเทอะ เมื่อนั้นท้าว 

กือนาตนประกอบด้วยศรัทธาแลอุฬาละชะสัยยะ ได้ยินมหาเถรเจ้านั้นก็ตัดนา

ไว้หื้อเป็นที่จังหันพระธาตุนั้นหมื่นเงินก็มีวันนั้นแล้วก็หยาดน�้ำตกแผ่นดินหื้อ

เป็นถาวระต่อเท้าศาสนา ๕๐๐๐ ปีจ่ิงแล ถัดนั้นพญาก็หื้อ

	 เอาโรงคันในเวียงเชียงใหม่ออกมาแป๋งวิหารแลพ้อยหื้อหล่อพุทธรูป

ตน ๑ ไว้ในวิหารก็แล้วได้ปูจาก็แล้วชุอันแล ท้าวกือนาก็หื้อก่อเจดีย์นั้นศักราช

ได้ ๗๓๓ ตัว๑ พ้อยเอาโรงยังเวียงมาแป๋งวิหารนั้นศักราชได้ ๗๓๗ แลธัมมราช

ท้าวกือนาได้กระท�ำบุญกับด้วยมหาสวามีไปสิ้นกาลนานอายุได้ ๘๐ ปีก็ไป 

สุคคะติก่อนมหาสวามีเจ้าวันนั้นแล ถัดแต่นั้นลูกท่านผู้ชื่อแสนเมืองมาอยู่ ๒๓ ปี 

ก็ได้เป็นพญาแทนราชสัมบัตติเล่าหั้นแลพั่นมหาสุมณะเจ้าอยู ่รักษาศาสนา

พระพุทธเจ้าเพ่ือหื้อเป็นจาริกะแก่กุลบุตรท้ังหลายด้วยประการดังกล่าวมานี้

แล ถัดนั้นเจ้าไทก็อุปัฏฐากธาตุพระพุทธเจ้าในสวนดอกไม้แล้วนานได้ ๑๘ 

๑	 ปีดับเหม้า

187 ธวัชชัย  ทำ�ทอง และคณะ

วัสสาก็ไปสู่สุคติวันนั้นในปีกดไส้ศักราชได้ ๗๕๒ ตัว๒ วันนั้นแล ถัดนั้นมหาเถร

เจ้าตนช่ือว่ากุมาระกัสสะปะก็ได้แทนปีนี้แล เจ้าไทย่อมถืออรัญญะธุตังคะเป็น

ประธานเจ้าไทหั้นแล วัดสวนดอกไม้นี้ใกล้บ้าน

	 ใกล้เรือนคนนัก เจ้าไทก็ถามท้าวแสนเมืองมาแล้วก็ออกไปอยู่แทบตีน

ดอยลวงโพ้นในเหมันตาอุตตุคิมหะอุตุเถิงวะสันตะอุตุเจ้าก็มาเอาวัสสาในสวน

ดอกไม้อันนี้เป็นวัตรแห่งเจ้าไทแล เจ้าไทก็อยู่สวนดอกไม้ ๑๕ วัสสา แล้วก็ม้าง

ปัญจะขันธ์ในปีก่าเม็ด๓ วันนั้นแล ถัดนั้นมหาเถรเจ้าตน ๑ ชื่อมหาอานันทะ

ปัญญาก็แทนในปีนั้น เจ้าไทอยู่เป็นปฏิโมกขุเทสสะกะในวัดสวนดอกไม้มีมหา

สวามีเจ้าสุชาโตอยู่วัดเก้าเลี้ยวรอยร้อยว่าสรีบุญญาคันโธ บัดนี้เป็นสังฆะนะยะ

กะในสิ่งมีต้นว่าอุปปะสัมปทะกัมม์เจ้าไททั้ง ๒ มีค�ำยินดีกับด้วยกัน มหา 

อานันทะก็ได้เรือนหมื่นฟ้ากองมาแปงกุฏิอยู่ภายวันออกธาตุเจ้าหั้นแล ถัดนั้น

อานันทะปัญญาหันสีมาหน้อยจิ่งถอนเสียแล้วผูกใหม่เล่าหื้อใหญ่แลกว้างแล 

มหาเถรเจ้ามารักษาสวนดอกไม้ที่นั้นค้อมได้ ๑๕ วัสสาก็ได้ไปสู่ประโลกในปี

เปิกเส็ดศักราชได้ ๗๘๐ ตัววันน้ัน 

	 ถัดนั้นมหาเถรเจ้าตน ๑ ชื่อพุทธญาณะ พญาแสนเมืองมาเอามาแทน

ปีนั้นเป็นสังฆะนายะกะอยู่รักษาศาสนาวันนั้นเจ้าไทว่า สิมมาอันนี้เป็นสิมมา

เมืองบางพ่องว่าเป็นคามะสิมมาก่จามีสองค�ำสันน้ี วันนั้นเมื่อนั้นมหาเถรเจ้า

ปุญญาวังสะอยู่วัดพระยืนในเมืองหริภุญไชยโพ้นกล่าวว่า เมื่อใดพญาจักสรง

พระนั้นท่านย่อมมาอยู ่วัดป่าขุนในเชียงใหม่ ท่านโจทนาว่าสิมมาน้ีเป็น 

นคระสมิมาดายบ่เป็นคามะสมิมาว่าอัน้ท่านโจทนา เขาแพ้ท่านก็จิง่ถอนเสยีกป็ลกู 

ใหม่เล่าวันนั้นแล ค�ำอันนี้มหาพุทธญาณะเจ้าจารจากับด้วยชาวเจ้าว่าสันนี้ 

มหาพุทธญาณะนั้นพญาบ่เพิงใจเหตุคนโจรทั้งหลายย่อมไปเพ่ิงท่านแล้วเอากัน

ไปลักกิจจะอันลุกแต่ส�ำนักพุทธญาณะแล้วไปลักคนทั้งหลายเริงนักก็รอดพญา

๒ 	 ปีกดสง้า
๓ 	 จุลศักราช ๗๖๕ ตัว

ก็หื้อท่านเป็นเจ้าหนีไปอยู่วัดเชตตุพนเมืองละพูนนี้ แล้วก็สิ้นอายุไปวันนั้นแล 

พญาพ้อยหือ้เอามหาเถรเจ้าตน ๑ ชือ่ว่า คมัภรีะมาแต่หมืน่ซายกห็ือ้แทนในปีเดยีว

	 นั้นแล เจ้าคัมภีระอยู่รักษาศาสนาในสวนดอกไม้ท่ีนั้นก็ ๕ วัสสาก่ส้ิน

อายุในปีก่าไก๊ศักราชได้ ๗๘๕ ตัววันนั้นแล ทีนั้นจักจาค�ำภายหลังเล่าแล ชาว

เจ้าในเมืองไทเรานี้เป็นหลายหมู่สันน้ีในปีรวงเม็ด ศักราช ๖๙๓ ตัววันนั้น มหา

มติมาเจ้าเอาศาสนาแต่เมืองลังกาทิปมาตั้งในเมืองพันในกาลเมื่อพญาสุตตะ

โสมเสวยวันนั้น มหาสุมณะเจ้าก็ไปรับเอาศาสนามาแต่ส�ำนักมหามติมาเจ้า แล้ว 

ก่เอาตั้งในเมืองสุโขทัย แล้วมาตั้งไว้วัดพระยืนในปีกัดเล้าศักราชได้ ๗๓๑ ตัว๔ 

น้ันเจ้าก็บ่กระท�ำอุปปะสัมปะทะกัมม์แล ปลูกสิมมาแล้วก็มาตั้งสวนดอกไม้ใน

ปีกดเส็ดศักราชได้ ๗๓๒ ตัววันนั้น แต่ปีน้ันมาได้ ๖๐ ปีก็มาไคว่ปีกดเส็ดแล้ว

ศักราชได้ ๗๙๒ ตัว๕ เมื่อนั้นชาวเจ้าอันอยู่ในเวียงเชียงใหม่นี้เป็นชาวใต้พ่อง

ชาวเหนือพ่องด่ังอั้น เมื่อนั้นยังชาวเจ้าทั้งหลาย ๕ ตน คือว่า คัมภีระตน ๑ 

เมธังกระตน ๑ ญาณะมังคละตน ๑ พรหมกุมกาม ตน ๑ 

	 มหาสวามีถัดเก้ิง ๑ เขาเจ้าชวนกันไปบวชเป็นภิกขุในลังกาทวีปโพ้น

มาอยู่ในเมืองอโยธิยา เขาถือลัทธิว่า กินอันใดบ่ดีรับเอาเบี้ยเอาเงินเอาค�ำข้าว

เปลือกข้าวสารบ่ดีสักอัน ถัดนั้นคลุมผ้าทบตีนผ้าชีวรขึ้น หุ้มบาตร บ่ถือไม้เท้า

เขารับว่าดี เขาเจ้าเอาลัทธิแต่อโยธิยามาวันนั้นแล ในกาลนั้นบรมราชได้เป็น

พญาในอโยธิยานั้น เขาเจ้าท้ังหลายจักใคร่ม้างศาสนาอันมหาสุมนะเจ้ามา

บวชกุลบุตรนั้นใคร่หื้อถือลัทธิเป็นเขานั้นหั้นแล ในกาลนั้นยังมีมหาเถรเจ้าตน 

๑ ชื่อว่า ธัมมะไตรโลก วันนั้นความรู้ท่านก่เถิงองอาจนัก บ่เอาค�ำเขา เขาก็ผิด

กันหั้นแล ก็โจทนาในขนานเรือนั้น ธัมมะไตรโลกแพ้เขา เขาก็ตีกันมากนัก พญา

บ่ยินดีด้วยเขาก็ขับเขาหนี เจ้าจิ่งหนีขึ้นอยู่เมืองเหนือเราเพ้ เขาก็มาปลูกส�ำนัก

๔	 ต�ำนานมูลศาสนา ฉบับกรมศิลปากร , ๒๕๑๘, หน้า ๒๑๓  ได้ระบุปีศักราชได้ ๗๓๘ ตัว หาก

ค�ำนวณตามระบบปีหนไทที่ถูกต้องปีกัดเล้าควรจะเป็นปีศักราช ๗๓๑ ตัว
๕	 ต�ำนานมูลศาสนา ฉบับกรมศิลปากร , ๒๕๑๘, หน้า ๒๑๓  ได้ระบุปีศักราช ๗๙๙ ตัว หากค�ำนวณ

ตามระบบปีหนไทที่ถูกต้องปีกดเส็ดควรจะเป็นปีศักราช ๗๙๒ ตัว

อยู่ป่าแดง ลัทธิอันเขาถือแต่ก่อนว่ารับเอาเบ้ียเงินค�ำข้าวเปลือกข้าวสารกินได้
ถือไม้เท้าบ่ดีน้ัน คนชาวเมืองลูกท้าว
	 หลานไทก็ยินดีด้วยเขา ชาวเจ้าตนเก่าแห่งเรา เหตุอันจักเลี้ยงท้องง่าย 
ก็สิกเสียหนีไปบวชในส�ำนักขาทั้ง ๒ คนก็มีมากนักห้ันแล อันท่านเถรเจ้าพุทธ
คัมภีระอยู่ในสวนดอกบ่อาจบ่หาญว่าสันใดหื้อเขาได้สักอันห้ันแล เมื่อน้ันคน
ทั้งหลายมีต้นว่าลูกท้าวพญาเสนาอ�ำมาตย์ทั้งหลายเขายินดีด้วยชาวเจ้าตนเก่า
สักคน เท่าเว้นไว้ท้าวแสนเมืองมายินดีตนเดียวหั้นแล๖ แต่นั้นชาวเจ้าตนเก่าเรา
น้ีล�ำบากด้วยจตุปัจจัยนักหนา เท่าแต่ญาติตนหื้อทานสิ่งเดียวแล ชาวเจ้าตน
ใหม่ก็ย่อมอยู่ว่าแก่เขาว่า สูอย่าหื้อชาวเจ้าตนเก่านี้เขานั้นถือเอาเงินแลค�ำซื้อ 
มีข้าวมีของซื้อ มีไร่มีนาว่าสันนั้นหั้นแล เท่าแต่แสนเมืองมาผู้เดียวยินดีเขาจิ่งบ่
ม้างเสียได้เพื่ออั้นดาย เสนาอ�ำมาตย์ท้ังหลายบอกแก่พญาจักเอานาอันเป็นนา
จังหันกับวัดทั้งหลายนั้นออกหื้อริพลทั้งหลายกิน เมื่อนั้นท้าวแสนเมืองมาว่าสู
ท้ังหลายยังหุงข้าวข้าวไปหื้อแก่ชาวเจ้าในเมืองกูฉันทุกตนได้บ่ชา เขาว่าบ่ได้จิ่ง
อย่าวันนั้นดาย เจ้าพุทธคัมภีระสวนดอกไม้
	 กระท�ำยังศาสนาไปได้ ๑๕ วัสสาก็เม้ียนอายุวันนั้นในปีก่าไก๊ศักราชได้ 
๘๐๕ ตัว๗ วันนั้นแล ยังมีเจ้าตน ๑ ชื่อว่าญาณะรังสีไปเรียนธัมม์ในพุกามโพ้น
แล้วคืนมาอยู่วัดพันงัวป่าแดงโพ้น พญาก่หื้อเอามาแทนท่านเจ้าตนนี้รู้นักหนา
แล เมื่อนั้นชาวเจ้าสวนดอกไม้จักไปทางใดย่อมถือไม้เท้าไปทุกแห่งแล ชาวเจ้า
ลังกาใหม่ติว่าเป็นดั่งหมู่ถือกานั้น เขาก็มาบอกแก่ญาณะรังสีเจ้าห้ันแล ท่าน
เคียดนักท่านก็หื้อบอกแก่ท้าวแสนเมืองมาหั้นแลท่านก็หื้อพิจารณาดูถือไม้เท้า
ดีบ่ดีอั้นชาจิ่งหื้อชาวเจ้าทั้งหลายมาชุมนุมกันพิจารณาตามสิกขาบทพระพุทธ
เจ้าเทอะ เมื่อนั้นชาวเจ้าลังกาใหม่แลชาวเจ้าสวนดอกไม้ไปชุมนุมเถียงกัน ชาว
เจ้าสวนดอกไม้พ่ายหนีดอยโพ้นหั้นแล ชาวเจ้าสวนดอกไม้ถือค�ำว่า หมู่ถือกา

๖ ตามประวัติศาสตร์ในช่วงดังกล่าวเจ้านายผู้อุปถัมภ์นิกายสวนดอกและช่วงเวลาที่คณะสงฆ์ล้านนา

แตกแยกกันออกเป็นสองฝ่ายควรจะเป็นพญาสามฝั่งแกน ส่วนต�ำนานมูลศาสนาฉบับวัดบ้านเอื้อม ได้

ระบุนามว่า พญาเจ็ดลิน ซึ่งหมายถึงพญาสามฝั่งแกนผู้มีพระราชฐานอยู่ที่เวียงเจ็ดลิน 

สำ
นัก
ศลิ
ปะ
แล
ะวั
ฒน

ธร
รม

 มห
าว
ทิย
าล
ัยร
าช
ภัฏ
ลำ
ปา
ง



190ตำ�นานมูลศาสนา

นั้นเป็นแพ้เขาจิ่งด่าบุบตีชาวเจ้าลังกาใหม่ ชาวเจ้าลังกาใหม่ก็ตีชาวเจ้าสวน

ดอกไม้เก่าตีกันหยาบช้า

	 นักเสนาอ�ำมาตย์ทั้งหลายห่ามร้อนนักเขากลัวท้าวแสนเมืองมา ก่เยียะ 

สังบ่ได้เขาก็เมือบอกแก่ท้าวแสนเมืองมาดั่งหันชุอัน ท้าวแสนเมืองมาจารจาว่า 

เออเขาท่านหมู่นี้จักไปเอาลังกาวันน้ันดาย ชาวเจ้าลังกามาแล้วต่อเท้าตาย

ดีหลีว่าอั้นเขาน้ีบ่ดีจุ่งหื้อเขาหนีเสียจากเมืองกูเทอะ พญาก็หื้อขับหนีดั่งอั้น พั่น

ธัมมะคัมภีระตนแก่นั้นก็หนีเมือละกอน๘ โพ้นก็สิกสู่ลูกหมื่น ๓ ล้านหั้นแล พั่น

เมธังกะระหนีไปอยู่ปงหลวงภายหัวเวียงโพ้น๙ หั้นแล พญาแสนเมืองมามี

ศรัทธามากนัก ก็ห้ือสร้างกุฏีหลวงกลางเวียง๑๐ ถัดนั้นก็หื้อเอาค�ำมาพอก

มหาธาตเุจ้าละพูนมแีสน ๓ หมืน่ ๕ พนัค�ำ อนัเป็นนาคใส่เหนือจงัโกทองนัน้เสีย้ง 

๖ หมื่น ๕ พันค�ำวันนั้นแล พญาตนพ่อนี้ได้อุปัฏฐากมหาธาตุแลมหาเถรเจ้า 

ในสวนดอกไม้มี ๖ ตน คือ มหาสุมณะตน ๑ กุมารกัสสะปะตน ๑ นันทะปัญญา

ตน ๑ มหาพุทธญาณตน ๑ คัมภีระตน ๑ มหาญาณะรังสีตน ๑ หกตนนี้แล 

พญานั้นย่อมตั้งอยู่ในค�ำสอนชาวเจ้าทั้งหลาย ย่อมฟังธัมม์

	 รักษาศีล ห้ือทานทุกเมื่อต่อเท้าอยู่ได้ ๕๐ ปี จ่ิงคระนิงว่าดั่งได้ยินนี้นา 

อันว่าท้าวพญาทั้งหลายนี้ อันเป็นแล้วแต่ก่อน กันว่าอายุ ๕๐ ปีย่อมปลงเมือง

ไว้แก่ลูกชายผู้ควรเป็นท้าวพญาสืบตนว่าอั้นนา กูนี้มีอายุได้ ๕๐ ปีหั้นแล กาล

อันเฒ่าก็เถิงแก่กูนี้แล กูจักเวนเมืองไว้แก่ลูกกูชะแลพญาก็นิมนต์สังฆะมาเป็น

๗	 ต�ำนานมูลศาสนา ฉบับกรมศิลปากร , ๒๕๑๘, หน้า ๒๑๕  ได้ระบุปีศักราชได้ ๘๑๔ ตัว หาก

ค�ำนวณตามระบบปีหนไทที่ถูกต้องปีก่าไก๊เล้าควรจะเป็นปีศักราช ๘๐๕ ตัว
๘	 เมืองนครล�ำปางในสมัยราชวงศ์มังราย เรียกกันว่าเมืองนคร หรือ เมืองละกอน ในต�ำนานมูล

ศาสนาฉบับวัดบ้านเอื้อม ระบุว่าพระมหาคัมภีระหนีไปเมืองเชียงราย
๙	 ต�ำนานมูลศาสนาฉบับวัดบ้านเอื้อมระบุว่า พระญาณมงคล พระเมธังกร และพระจันทะรังสี ไปอยู่

ป่าตาลหลวง ปัจจุบันเป็นวัดร้างอยู่ทางทิศเหนือของเวียงเชียงใหม่ 
๑๐	 ต�ำนานมูลศาสนา ฉบับกรมศิลปากร , ๒๕๑๘, หน้า ๒๑๖  ได้ระบุเป็น กู่หลวงกลางเวียง อันหมาย

ถึงวัดเจดีย์หลวงวรวิหารในปัจจุบัน ซึ่งนอกจากนี้ชื่อดังกล่าวยังพบชื่อวัดนี้ว่า ราชกุฏาคาร และ 

โชติการาม อีกด้วย

สำ
นัก
ศลิ
ปะ
แล
ะวั
ฒน

ธร
รม

 มห
าว
ทิย
าล
ัยร
าช
ภัฏ
ลำ
ปา
ง



191 ธวัชชัย  ทำ�ทอง และคณะ

สักขีแล้วก็เวนราชสัมบัตติแก่ลูกตนผู้ช่ือว่าท้าวลกก็หยาดน�้ำตกเหนือมือลูกตน

วันนั้นแล๑๑  ท้าวหกได้เป็นพญาแล้วก็ไปสร้างบ้านเจ็ดลินหั้นแล พั่นพญาแสน

เมืองมานี้แต่อันบ่ได้พญานั้นก็ ๖ ปี ก็สิ้นอายุในปีกดสัน ศักราชได้ ๘๐๒ ตัว แล

ในปีก่าไก๊ พญาก็หื้อไปเอาเจ้าเมธังกระแต่พงหลวงโพ้นมาห้ืออยู่ละพูนภาย

ประตูล้ีหั้นแล มาเถิงปีดับเป้า ศักราชได้ ๘๐๗ ตัว ท้าวลกจักกะติราชจิ่งชวน 

เมธังกระเจ้ากับคนท้ังหลายมาก่อมหาธาตุเจ้าห้ือเป็นรูปโกศ ตีตองพอกไว้

กลางหั้นแล เจ้าเมธังกระนี้ท่านเกิดมาในปีกดสง้า มาเถิงรวายยีนี้๑๒

	 ท้าวลานนาไว้เมืองแก่แม่แล้วออกบวชเป็นภิกขุแล้วกับเสนาอ�ำมาตย์

ทัง้หลายในหนลงักาใหม่แล้วเมธังกระเป็นอปัุชฌาย์มหาเถรเจ้าลงักาเป็นอาจรยิะ 

บวชเป็นภิกขุได้ ๗ วันลวดสิกคืนมาเสวยราชสัมบัตติดั่งเก่า ชาวเจ้าจิ่งใส่ชื่อว่า

ปะวะระจักกะวัตติธัมมะราชวันนั้นแล มหาเถรเจ้าตน ๑ ชื่อว่าพุทธรักขิตตะไป

เรียนเอาธัมม์ในเมืองพุก�ำ๑๓ โพ้นแล้ว แลมาอยู่วัดเชตุพนตน ๑ ชื่อว่าสารีปุตตะ

อยู่อุปัฏฐากมหาธาตุเจ้า เจ้าไทท้ัง ๓ ตนนี้ เมธังกะระ แลพุทธรักขิตตะ แลมหา

สารีบุตร เป็นอันปรากฏในเมืองละพูนมากนักวันน้ัน พั่นมหาญาณรังสีรักษา

สวนดอกไม้ได้ ๗ วัสสาก็เสี้ยงอายุในปีกดสง้า ศักราชได้ ๘๑๒ ตัว ท้าวล้านนา

ก็เอาตรีปิฏกะสังฆะราชาในวัดกุฏีค�ำไปแทนปีนั้นแล เมื่อนั้นล้านนาวระจักกะ

วัตติธัมมะราชะอันยินดีในเจ้าเมธังกระ ห้ืออาบน�้ำด�ำหัว๑๔ แล้วก็ได้ชื่อว่า 

อตุละยาสัตถาธิกะมหาสวามีเจ้าวันนั้น เมื่อภายลูนมหาสวามีเจ้าอตุละยา 

สัตถาธิกะนั้นมักใคร่หื้อพญารู้เจ้าพุทธรักขิตตะ

	 ก็ชวนพญาไปอาบน�้ำด�ำผมแล้วก็ใส่ชื่อว่าพุทธาทิจจะมหาสวามีเจ้าวัน

น้ันแล ภายลูนมหาเถร เจ้าก็ชวนพญาเจ้ารู้มักใคร่หื้อพญารู้จักเจ้ามหาสารีบุตร

๑๑	 เหตุการณ์ดังกล่าวระบุถึงท้าวลก ซึ่งเป็นราชบุตรแห่งพญาสามฝั่งแกน ดังนั้น เนื้อหาในส่วนนี้จึง

คลาดเคลื่อนในส่วนของกษัตริย์
๑๒	 จากปีกดสง้ามาถึงปีรวายยีเท่ากับ พระมหาเมธังกรปีอายุได้ ๕๗ ปี เกิดเมื่อปีจุลศักราช ๗๕๑ ตัว
๑๓ 	 เมืองพุกาม
๑๔	 หมายถึง พิธีเถราภิเษก โดยการสรงอาบน�้ำพระเถราผ่านรางลินหดสรง

น้ัน ก็ชวนพญาไปอาบน�้ำด�ำหัวใส่ชื่อมหาสวามีเจ้าสารีบุตรโมคคลีวันนั้นเหตุ

ท่านได้อุปัฏฐากมหาธาตุเจ้าดูกกระหม่อมวันน้ันแล มหาตรีปิฏกะสังฆะราชา

อยู่รักษาสวนดอกไม้ ๖๐ วัสสาก็สิ้นอายุไปในปีรวายไจ้ ศักราชได้ ๘๑๘ ตัว 

พญาก็เอามาพุทธาทิจจะมหาเถระแต่วัดเชตุพนมาแทนปีนั้นแลในขณะเมื่อ

พทุธาทจิจะมารักษาสวนดอกไม้เป็นสงัฆะนายะกะนะศาสนารุ่งเรอืง ท้าวล้านนา

เพิงใจนักก็จิ่งถามชาวเจ้าท้ังหลายว่า ท้าวท้ังหลายอันเป็นสามเณรจักเอา 

อุปปะสัมปะทานั้นจักควรเรียนปาฏิโมกข์รือว่าบ่ดีเรียนอั้นชา หื้อถามชาวเจ้า

ฝูงลุกพุก�ำมานั้นชุแห่งวันนั้นมหาญาณะสาคระว่าบ่ดี มหาพุทธาทิจจะเจ้าว่าดี 

พญาก่เอาค�ำมหาพุทธาทิจจะเจ ้า จ่ิงหื้อสามเณรอันจักเติงดีเอาอุปปะ 

สัมปทะกัมม์

	 นั้นเรียนแต่ปีเต่ายีมาต่อเท่าบัดนี้ ศักราชได้ ๘๖๖ ตัว วันนั้นแล มหา

พุทธทิจจะเจ้าอยู่รักษาสวนดอกไม้ได้ ๑๒ วัสสา ศักราชได้ ๘๓๐ ตัว วันนั้น

มหาญาณะสาคระเจ้าเกิดมาปีร้วงไส้ อุปปาสิกาตนแม่ไปบอกยังพญาหื้อเอามา

แทนปีน้ันแล เมื่อน้ันหมื่นด้งหื้อคนมาแต่เมืองเชียงชื่นมาแป๋งวิหารหลวงแล

สร้างโรงอุโบสถหื้อเป็นใหญ่ แลหื้อสร้างหอปิฏกะก็ในปีเจ้าไทมาอยู่นั้นแล มหา

ญาณะสาระเจ้ารับกฐินบ่ห่อนรับในอาราม ย่อมไปสู่พัทธะสิมมาแล้วจิ่งเข้ามาสู่

อารามท่ีอยู่เอาวัสสาแล บ่ห่อนสูตรในท่ีอาราม แต่นั้นชาวเจ้าทั้งหลายย่อมเอา

รีตนั้นมาแล เจ้าไทท้ังหลายบ่มักชุมนุมชาวเจ้าเหตุบ่สอนปาฏโิมกข์แก่สามเณร

สวดขนาน พญาจิง่ไว้ศาสนาแก่พทุธญาณะมหาสวามเีจ้าอยูว่ดัหมืน่สาร๑๕ หัน้แล 

เจ้าไทตนนี้เป็นหลานแห่งพุทธญาณะเจ้าสวนดอกไม้ตนถัดนั้น นันทะประหยา

	 ตนอันโจรมาพึ่ง พญาแสนเมืองมาบ่เพิงใจหนีมาอยู่เชตุพนแล พั่นมหา

พทุธญาณะเจ้าวดัหมืน่สารรกัษาศาสนาแล้วสิน้อายใุนวดัหม่ืนสารหัน้แล พัน่มหา 

ญาณะสาครสวนดอกไม้ได้จ�ำวัสสาก็ออกไปอยู ่ท่ีสงัดปีดับเม็ด ศักราชได ้

๘๓๗ ตัว มหานาคเสนแสนฝางมาแทนปีนั้น พั่นมหาญาณะสาคระเจ้าไปอยู่วัด

๑๕	 วัดหม่ืนสาร ต�ำบลหายยา อ�ำเภอเมืองเชียงใหม่

ดอยปาทะริมข้างน�้ำแม่ละวางวันตกกุมกามโพ้นน้อยนึ่ง แลมาอยู่ป่าไผ่วันตก

ละพูนอายุได้ ๗๗ ปี สิ้นไปปีกัดไก๊นั้นแล พั่นมหานาคะเสนอยู่รักษาสวนดอกไม้

ยังมีมหาเถรเจ้าตน ๑ ชื่อสุวัณณะอยู่วัดบ้านแหนกุมกาม ท่านว่าตัดสิมมาสวน

ดอกไม้นั้นบ่เป็นสิมมา ย้อนว่าเมื่อเขาปลูกวันนั้นกูเข้าพร้อมคณะบ่ทัน กูเข้า

ปลูกวิหารวันน้ันดายชาวเจ้าเข้าบวชในสิมมาอันนั้นเขาก็บ่เป็นภิกขุสักตนแล 

คันท่านสุวัณณะว่าสันนั้นชาวเจ้าทั้งหลายก็หื้อบอกแก่พญาล้านนาห้ันแล พญา

ว่ากระท�ำอันใดมักชอบก็ห้ือชาวเจ้าทั้งหลาย

	 กระท�ำเทอะกูบ่รู้แล เหตุบ่ใช่การกูนา ก็หื้อชาวเจ้าทั้งหลายพิจารณาดู

นั้น พญาก็ไว้หนักแก่มหาญาณะสุนทระอยู่วัดแสนพอก มหาญาณะสุนทระนี้

ก็บ่กล่าวชาวเจ้าท้ังหลาย ท่านเป็นเจ้าโทสาคติแวนมากนัก ในขณะนั้นมหา

ญาณสาคระเจ้ายงับ่เอาเจ้าไทเป็นสหาย เมือ่ปลกูสมิมานัน้เมอือยูว่ดันัน้ มหาราช 

ท้าวล้านนาหากห้ือนิมิตรวันนั้นดาย มหาสุนทระได้อาชญาแห่งพญาก่ได้จ�ำ

ชวนเอาชาวเจ้าอันบวชในสิมมานั้นสองทีคือว่าบวชปีร้วงไส้ท่ี ๑ ปีรวายสันท่ี ๑ 

นับร้วงไส้มาเถิงปีรวายสันค่อมได้ ๑๖ ปีหั้นแลแต่แดน ๑๖ วัสสานั้นพ่องตาม

ค�ำครูเขาเจ้าก็มีศิษย์ พ่องก็บ่จุร่ายว่าจุ่งลงขนานขานกัมมะวาจาเล่าหั้นแล พั่น

ชาวเจ้าทั้งหลายหมู่อ่ืนหากเป็นศิษย์นุศิษย์แห่งครูตนอื่นจุ่งเข้าลงขนานขาน 

กัมมวาจาก็ดีพ่องปาโล

	 จุก่มีพ่องหื้อหายสังกาก็มีพ่องท่าวลงหื้อพ่องเปิ้ง๑๖ พ่องหาสังกาในตน

บ่ได้เค่งบาทนั่งซื่อแข็งอยู่บ่ลงก็มีวันนั้นแล อาชญาเถรเจ้าสุนทระว่าหื้อชาวเจ้า

ท้ังหลายอันได้ ๑๖ วัสสาใหม่น้ันหื้อลงมาเอาวัสสาใหม่ แดนแต่ปีเมืองเล้า๑๗ นี้

ไปหั้นแล ชาวเจ้าพ่องก่ยังตาม พ่องก็บ่ตามวันนั้นแล ในขณะอันจักหื้อชาวเจ้า

บวชปางนั้น หื้อคาดขนานสองอันใต้เหนือ  แม่นว่าในขนานเหนือหื้อชาวเจ้าหัว

เวียงบวช เอาเจ้ามหาหินทะเถระตนเป็นหลานพญาแก่นท้าว๑๘ ผู้อยู่บ้านหนอง

๑๖	 ล้มลงหรือทรุดตัวลง
๑๗ 	 จุลศักราช ๘๓๗ ตัว
๑๘ 	 ต�ำนานมูลศาสนา ฉบับกรมศิลปากร , ๒๕๑๘, หน้า ๒๒๐  ได้ระบุว่าท่านเป็นหลานพญาแพง

ทาอันอยู่ในสะปุงโพ้นมาเป็นสังฆะนายกะในขนานใต้ แล้วเอามหาเถรญาณะ 

สุนทระเป็นสังฆะนายกะขนานเหนือวันนั้นแลชาวเจ้าท้ังหลายออกบวชใน 

สิมมา ๑๕ วัสสานั้นพ่องบวชก่อนนั้นได้ลงขนานเหนือพ่องบวชลูนได้ลงขนาน

ใต้ลูนเล่าหั้นแล กันว่าแล้วกิจจะเขาทั้งหลายอยู่ภายลูนเขามีวิวาทะว่ากูลงก่อน

ดายท่านได้ลงลูนกูดาย พ่องเอาวัสสาเก่าพ่องเอาวัสสาใหม่ กุลบุตรทั้งหลาย

บังเกิดเจตนาอัชฌาสัยเป็นอกุศลเป็นอันยากนัก

	 แก่ฝูงประกอบด้วยจักขุเล็งหันในกิจจะอันรับเอาของสังฆะนั้น ใน

ศาสนาพระพุทธเจ้าเล่าพยาธิก็เกิดในปีเมืองเล้านั้น ศักราชได้ ๘๓๙ ตัวหั้นที ๑ 

วันนั้นแล ชาวเจ้าทั้งหลายจักถอนสิมมาเสียจักปลูกใหม่เล่า ก็ห้ือบอกแก่ท้าว

ล้านนาแล ถอนเสียปลูกเล่าวันนั้นแล พญาลกจักกะวัตติห้ือเอาค�ำในเล่ม๑๙ 

ออกตีเป็นแผ่นไปพอกมหาธาตุเจ้าในปีนั้นแล มหานาคคะเสนรักษายังสวน

ดอกไม้ได้ ๕วัสสาอายุได้ ๘๖ ก็เสี้ยงอายุแลศักราชได้ ๘๖๖ ตัว๒๐ วันนั้นแล เจ้า

ตน ๑ ช่ือญาณะวชิระโพธิอยู่วัดป่าลานหัวเวียงโพ้นได้มาแทนในปีนั้น พญา

ท้าวล้านนาก็หื้อก่อก�ำแพงบริมวลงามเมื่อท่านเป็นเจ้าวัดน้ันท่านอยู่ได้ ๙ ปี ก็

ส้ินอายุได้ ๖๒ ปี ในปีกัดเล้าศักราชได้ ๘๕๑ ตัววันน้ันแล มหาปุสสะเทพ 

กุมกามอยู่ในบุพพาราม ท่านพญาแก้วพันตาเอาไปแทนท่านอยู่สิ้นวัสสา ๑ ก็

เส้ียงอายุในปีกดสันศักราชได้ ๘๖๒ ตัว แลเจ้าตน ๑ ชื่อธัมมาโพธิ พญาแก้ว

พันตาก็เอาไป

	 แทนในปีน้ันในศักราชได้ ๘๖๑ ตัว พญาแก้วพันตาหื้อน�ำพระทอง

ส�ำริดได้ ๙ ล้านทอง๒๑เอามาไว้ในอุโบสถไว้ในสวนดอกไม้วันนั้นแล มหาเถรเจ้า

ท้ังหลายอันสืบสานสวนดอกไม้นั้นนับได้ ๑๕ ตน คือว่ามหาสุมณะ ๑ มหา 

กุมาระกัสสะปะ ๒ มหานันทะประหยา ๓ มหาพุทธญาณะ ๔ มหาพุทธคัมภีระ 

๑๙	 ท้องพระคลังหลวง
๒๐	 ต�ำนานมูลศาสนา ฉบับกรมศิลปากร , ๒๕๑๘, หน้า ๒๒๐  ได้ระบุปีศักราชได้ ๘๔๒ ตัว
๒๑	 คาดว่าน่าจะหมายถึงพระเจ้าเก้าตื้อ	

๕ มหาญาณะรงัส ี๖ มหามตปิิฏกะสงัฆะราชา ๗ มหาพทุธาทีจจะ ๘ มหาญาณะ 

สาคระ ๙ มหาสังฆะนาคเสน ๑๐ มหาวชิระโพธิ ๑๑ มหาญาณะสาระทะ ๑๒ 

มหาปุสสะเทพพะ ๑๓มหาธัมมะโพธิ ๑๕ มานี้แล สิมมาสวนดอกไม้นี้มีหัวที

มหาสุมณะเจ้าเป็นที่ ๑ ถัดนั้นท่านกุมาระณัสสะปะท่านก็ยังส่ังไว้สันเดียวกัน 

ถัดนั้นมหานันทะประหยาท่านว่าสิมมานี้น้อยเช่นท่านก็ถอนเสียปลูกเล่าเป็น 

๒ ทีหั้นแล ถัดนั้นมหาพุทธญาณะท่านว่านคระสิมมาดาย ท่านพ้อยปลูกเล่า

เป็น ๓ ทีหั้นแล ถัดนั้นมหามติปิฏกะสังฆะราชาท่านว่าเขาปลูกสิมมานี้

	 วันนั้นได้ยินค�ำตน ๑ เป็นพยาธิลงท้องบ่ได้เข้าในหัตถบาสสันนั้นท่าน 

พ้อยถอนเสียปลูกเล่าเป็น ๔ ที ถัดนั้นมหาพุทธาทีจจะเจ้าท่านว่า สิมมานี้ 

ปลูกบ่เป็นพ้อยถอนเสียปลูกเล่าเป็น ๕ ที ถัดนั้นมหาสังฆะราชานาคเสนก็ปลูก

สิมมาวันนั้น ท่านสุวัณณะแหมว่าเมื่อปลูกสิมมานี้วันนั้นกูไปบ่ทันกูเจ้าสู่วิหาร

วันนั้นดาย พ้อยถอนเสียปลูกเล่า เหตุด่ังอั้นท้าวล้านนาจิ่งว่าสิมมาสวนดอกไม้

น้ีปลูกหลายเทื่อหมื่นชะแล ศาสนาพระพุทธเจ้าอันมาในเมืองไทนี้นักปราชญ์ 

ประกอบด้วยสิกขากามาแท้จิ่งสันนิษฐานไว้ในใจด้วยสันนี้ มหาอุปปาลีเจ้าได้

รับได้เรียนเอาวินัยปิฏกะแต่มุขทวารพระพุทธเจ้าตนเป็นที่เพิ่งแก่โลกทั้งมวล 

วันนั้นแล เหตุด่ังอั้นวินัยปิฏกะนี้รอยว่ามหาอุปปาลีเจ้าเป็นปถมะก่อนถัดนั้น

เจ้าทาสักโกเป็นทุติยะ ถัดนั้นเจ้าโสนะโกเป็นตะติยะ ถัดนั้นเจ้าสิคคะโวเป็น 

จตุตะถะ ถัดนั้นเจ้าจันทวชิระเป็นปัญจะ ถัดนั้นเจ้ามุคคะลีตัสสะเถระ

	 เป็นสิฏิฐะ ถัดน้ันเจ้ามหินทะเป็นสัตตะมะ ถัดนั้นเจ้าอะรีฏฐะเป็น

อัฏฐะมะ ถัดนั้นเจ้ากุละบุตรท้ังหลายมีต้นว่าติสสะทัตตะกาฬะ สุมนะอัน

สืบปรับมาแต่เจ้าอริฏฐานเจ้าเป็นอนันตะอริมนา เถิงมหากัสสะปะเจ้าเป็น

อันกว้างขวางมากนักในลังกาทวีปโพ้น ถัดน้ันมหาอนุมติเจ้าเอาศาสนาแต่

ส�ำนักมหากัสสะปะเจ้ามาตั้งไว้ในเมืองพันในชมพูทวีปนี้ก่อนนั้นแล มหาสุมนะ

เจ้าทั้งหลายรับเอาแต่ส�ำนักแต่มหาอนุมติเจ้ามาห้ือเรืองในเมืองไทเรานี้ รอยว่า

มหาสุมนะเจ้าเป็นปถมะก่อนแล เจ้าอนันทะเป็นทุติยะ เจ้านันทะประหยาเป็น

ตติยะกระท�ำศาสนาในเมืองพันนั้นแล เจ้าได้เถิงกัมมะวาจาแก่มหินทะเจ้าตน

เป็นหลานพญาแก่นท้าวอันมาอยู่บ้านหนองท่าในเมืองสะปุงนี้ดีหลีนา เหตุอัน

มหินทะเจ้านี้เป็นจตุถะ พ่นมหาญาณสาคระเจ้าไปบวชในส�ำนักมหาเถรพุทธ

สาคระ

	 ในเมืองพ้นแล พ่ันมหาพุทธญาณะเจ้าหม่ืนสารก็ดี มหาพุทธาทิจจะ

เจ้าก็ดีก็เป็นศิษยานุศิษย์สืบปะเวณีแต่ส�ำนักมหาสุมณะเจ้าแท้ไส้มูลศาสนา

พระพุทธเจ้าแห่งเรามีในเมืองไทเรานี้สันใด แม่นในประเทศที่อื่นในชมพูทวีปนี้

ก็รู้ด้วย คือว่าสืบปรัมปรามาแต่มหาอุบาลีเจ้ามาด้วยดั่งกล่าวแล้วนี้ชุแห่งแล 

ส่วนว่าชาวเจ้าศิษย์ทั้งหลายก็จักได้รักษาศาสนาภายในสืบมาสืบมาแต่มหาเถร

เจ้าทั้งหลายอันได้กล่าวแล้วนี้ไปตราบเมี้ยนศาสนาชะแล แม่นพงศาท้าว 

พญาอันรักษาศาสนาภายนอกด้วยจุตุปัจจะยะก่ดี ก่สืบปรัมปราไปตราบ

เม้ียนศาสนาชะแล อันพระพุทธเจ้ากิตตนาไว้ว่า ๕ พันปีหมื่นชะแล ทีนี้จัก

กล่าวศาสนาอันจักเป็นไปภายหน้าเล่าห้ันชะแล อันว่าศาสนานี้มี ๓ อันคือ 

ปริยัตติศาสนา ๑ ปฏิบัติศาสนา ๒ อะถิคะมะนะ ๓ ปริยัติศาสนาได้บาฬีธัมมะ

พระพุทธเจ้าทั้งมวลกับทั้งอัฐกถาติกาแล เหตุกุลบุตร

	 ทั้งหลายเป ิงเรียนเอาปฏิบัติศาสนาอันกระท�ำตามแห่งกุลบุตร 

ท้ังหลายนั้นแล อคะมะศาสนานั้นได้มัคคะ ๔ ผละ ๔ เป็นต้นว่าโสดาปฏิมัคคะ

โสดาปฏิผละนั้นแล ในโลกุตระทั้งหลาย ศาสนาพระพุทธเจ้าเรานี้ตั้งอยู่ใน

กุลบุตรตนได้รับเอาฟังเอารู้แล้วแลกระท�ำตามอันรักษานั้นด้วย แม่นผู้เรียน เอา

ฟังเอารู้แล้วพ้อยบ่กระท�ำตามค�ำสอนพระนั้นเรียกว่า ศาสนาบ่ตั้งอยู่ในบุคคละ

ผู้น้ันแล เหตุดั่งอั้นค�ำสอนพระทั้งมวลน้ีไว้หื้อเป็นสุขแก่คนท้ังหลายก็ดีแล จัก

ห้ือทุกข์แก่คนแท้บ่มี ท�ำห้ือเป็นสุขแก่ผู้กระท�ำนั้นดาย ผู้บ่กระท�ำตามน้ันบ่อาจ

จักได้สุขเลย ศาสนาพระพุทธเจ้าบริมวล ๕๐๐๐ ปีแล้วจักหายไปเหมือน 

จักหายไปด้วยอาการ ๕ อัน คือ อคิคะมะอันตระธานะ ๑ ปฏิปัตติอันตระ 

ธานะ ๒ ปริยัตติ อันตระธานะ ๓ ลิคคังอันตระธานะ ๔ ธาตุอันตรธานะ ๕ 

ล�ำอันตระธานะคือกับหาย ๕ ประการ 

	 อธิคะมะอันตระธานะคือกับหายแห ่งมัคคะผละแล อัตถะ 

กถาจารเจ้าก็กล่าวหลายประการนั้นแล ผิจักตามอัตถะกถาภิกขุนีขันธกะ

พ้นห้ือรู ้สันน้ีแก่พระพุทธเจ้านิพพานล�้ำเดือนทั้งหลายปีท้ังหลาย อรหนัตา

เจ้าอันประกอบด้วยปฏสิมัภิทานทัง้ ๔ คือ อตัถะะปฏสิมัภทิาน ธมัมปฏสิมัภิทาน

นีรุติปฏิสัมภิทาน ปฏิภาณะปฏิสัมภิทาน อรหันตาเจ้าอันประกอบด้วย

อภิญญา คือ อิทธิวิธี ทิพย์โสตา ทิพย์จักขุ ปริจิตตะวิชะ บุพเพนุวาสานุสติ

ยา อาสะวะขัยยะ นั้นก็ดี อรหันตาเจ้าอันประกอบด้วยเตวิชา คือ ทิพย์จักขุ 

บุพเพนิวาสอาสวะขัยยะ น้ันก็ดี อรหันตาเจ้าจ�ำพวกนี้มีแดนพันปีนั้นแล ใน

พันปีอันถ้วน ๒ คือว่า อรหันตาคือว่าสุกขะวิปัสสะคือ ราคะ โทสะ โมหะ สิ่ง

เดียวประหยาอตีตะอนาคตะนั้นหาบ่ได้ อรหันตาเจ้า ๒ จ�ำพวกนี้มีแดน ๒ 

พันปีนั้นแล ในแดนถ้วน ๓ เป็นแดนแห่งอนาคามีแล แม่น

	 รู้จักสภาวะเอาอรหันตามัคผลก็บ่ได้อาจได้แล ในปีพันถ้วนที่ ๔ นั้น

เป็นแดนแห่งสักกิทาคาจักภาวนาเอาอนาคาก็บ่อาจได้แล ปีพันถ้วน ๕ นั้น 

รอยว่าเป็นแดนแห่งโสดาบันแล แม่นจักภาวนาสักกิทาคาก็บ่ได้แล ผิเท่าธัมม์

อันตั้งอยู่ในปีทั้งหลายและพันแลพันมีประการสันนี้ ตามอัตถะกถาภิกขุณ ี

ขันธะกะโพ้นแล ผิว่าจักตามอัตถะกถาทีฆะนิกายยังว่าสันนี้เล่าดายแต่

พระพุทธเจ้านิพพานไปแล้วได้พันปีนั้นเรียกว่าแดนแห่งอรหันตาเจ้าทั้งหลาย

ฝูงอันได้ปฏิสัมภิทานแล ในพันปีอันถ้วน ๒ เรียกว่าเป็นแดนแห่งอรหันตาเจ้า

ท้ังหลายฝูงอันได้ปฏิสัมภิทานแล ในพันปีอันถ้วน ๒ ก็เรียกว่าเป็นแดนแห่ง

อรหันตาเจ้าฝูงได้สฬะภิญญานนั้นแล ในพันปีถ้วน ๓ นั้นเป็นอรหันตาอันได้

อสีติแล  ในพันอันถ้วน ๕ นั้นเรียกว่าเป็นแดนแห่งอรหันตาสุกขะวิปัสสะกะ

น้ันแล

	 ในพัน่อนัถ้วนห้านัน้เรยีกว่าเป็นแดนแห่งปาฏิโมกข์แล อตัถะกถาทฆีะนกิาย

โพ้นแล พั่นอัตถะกถาอังคุตตะระนี้เล่า แต่พระพุทธเจ้านิพพานไปแล้ว พันปี

อรหันตาเจ้าอันประกอบด้วยปฏิสัมภิทานมีหั้นแล ในพันถ้วน ๒ สฬะภิญญานมี 

แล ในพันถ้วน ๓ เตวิชามีในพันถ้วน ๔ สัพพะนั้นสุกขะวิปัสสกะนั้นมีในพันอัน

ถ้วน ๕ นั้น อนาคา สกิทาคา โสดาปันนะท้ัง ๓ นี้ยังมีค�ำอันตามอัตถะกถา 

อังคุตุตะระโพ้นแล พั่นอัตถะกถายังว่าสันนี้ แดนแต่ปถมะโพธิพระพุทธเจ้าเล่า 

คือว่าพระเจ้าเป็นพระแล้วได้ประมาณซาวปีนัน้เรยีกว่า ปถะมะโพธแิล อรหนัตา

เจ้าอันประกอบด้วยปฏิสัมภิทานเท่ามีแต่แดนนั้นดายกาละไปนานกว่านั้น 

สฬะภิญญาณะยังมีแล กาละไปนานกว่านั้นเตวิชามีแล เป็นไปนานกว่านั้น 

สุขวิปัสสะก่มีแล เป็นไปนานเท่าน้ันโยคะวัจจะระทั้งหลายจักปฏิบัติหื้อเถิง 

สุวิปสะกะ

	 นั้นก็บ่อาจได้เท่าเถิงอนาคตทีผลหั้นแล กาลอันเป็นไปนาก็บ่อาจได้

มัคคะภายบนเข้าโสดาปันนะแล กันว่าบุคคลอยู่ได้เถิงโสดาปันนะนั้น ตนซ้อย

น้ีส้ินอายุไปเมื่อใด เมื่อนั้นเรียกว่าอถิคมะนะหายเมื่อนั้นแล อถิคะมะนะอัน

ตระธานแล้วครานี้แล ปฏิปัตติอันตระธานเพิงรู้สันนี้แล ตั้งแรกแต่โสดาปันนะ

น้ี โยคาวัจจะระทั้งหลายบ่อาจเพื่อจักได้ฌานแลวิปัสสนาเพื่อได้มัคคะผลนั้นได้

เท่ารักษาจตุปริสุทธะศีลสิ่งเดียวแล อยู ่ด้วยค�ำว่าสันนี้ เราท้ังหลายเท่า

ควรรักษาศีลห้ือบริสุทธิ์เทอะเราท้ังหลายพ้อยหื้อได้เถิงมัคคะผลก็บ่อาจได้

เถิงแก่เราแล ปฏิเวธธัมมะหาบ่ได้บัดนี้แล เขาปลงถาระเสียบ่ได้เติน๒๒ กันก่บ่

กระท�ำพ้นหื้อเถิงมัคคะผละแล เทศนามูลศาสนาจาห้องผูกถ้วน ๑๐ ก็สมเร็จ

เสด็จแล้วเท่าน้ีก่อนแล

	 มูลศาสนาผูกนี้ ข้าเขียนเมื่อปฏิบัติครูบาเจ้าญาณสมุทร บ้านศาลา 

ไชยบุรีวันนั้นแล จุลศักราช ๑๑๘๗ ตัวปีดับเล้า เสด็จวัน ๓ แล

๒๒  ตักเตือน

